
   న్మండలపుండరీకహరినాకనివాసులు చచ్చియు న్బృహ

   న్మండలపుండరీకహరినాకనివాసులు చిత్ర మిద్ధరన్.



ఉ. తారసితారవిందనరతారశతారశతారతారవి

   స్తారపటీరహీరఘనసారతుషారతుషారచంద్రికా

   పూరమరాళకాశపరిపూర్ణసుధాకరచారుమల్లికా

   వారఫణీంద్రశైలరిపువారణకాంతుల నెంతు కీర్తిచేన్.



ఉ. కూరిమి రామకృష్ణ నృపకుంజర! నీదుయశంబు పైకొనన్

   వారిజగర్భునారి పురభంజనునారి కుముద్వతీవిభి

   న్నారి మఘారి మిత్రగృహనారియు నిల్వఁగ లేక భీతిమై

   చేరె జనాళిభోగినుల శ్రీపతిపాద మపారదూరమున్.



మ. జగతి న్నీదుమహాఘనప్రబలరాజత్కీర్తి శాసించె నె

   న్నగ నాగారి నగారినాగ నగభిన్నాగారి నాగంబుఁ బు

   న్నగనాగారినగారినాగనగభిన్నాగారి నాగంబులన్

   దగ వైరేభసృణీ! ఘృణీ! గుణమణీ! దానప్రధానాగ్రణీ!



సీ. మదవిద్విరోధులమెదడు బోనముఁ జేసి

               ప్రత్యర్థిదంతము ల్పప్పుఁ జేసి

   కుటిలారిమాంసంబుఁ గూరగాయలు చేసి

               వైరికండలు పిండివంటఁ జేసి

   ఉగ్రాహతులగుండె లూరగాయలు చేసి

               శత్రుబాహులను బచ్చళ్ళు చేసి

   అరిరాజరక్తంబు నానబాలుగఁ జేసి

               నిష్ఠురారుల క్రొవ్వు నెయ్యిఁ జేసి

   మొనసి నీఖడ్గభేతాళముఖ్యులకును

   విందుఁ జేతువు సంగ్రామవీథులందు

		 ఈ పేజీలో చివరి మార్పు 21 జనవరి 2021న 20:44కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

